
1. سريزه
د سريزې برخه بايد په روښانه او منظم ډول د جملو/ پاراګرافونو په بڼه ترتيب شي او لاندې برخې ولري:
1. د موضوع شاليد او اهميت: د څېړنې د ستونزې لنډ او دقيق وضاحت، د هغې شاليد او په اړونده برخه کې يې ارزښت بيانول؛
2. د څېړنو لنډه کتنه: د پخوانيو څېړنو مهمې پايلې راټولول او هغه څه څرګندول چې تر اوسه په دې برخه کې تثبيت شوي دي؛
3. د څېړنې تشه: په موجوده ادبياتو کې د محدوديتونو، نه ځواب شويو پوښتنو او يا لږ څېړل شويو برخو روښانه کول، کومو ته چې دا څېړنه ځواب وايي؛
4. د څېړنې موخې او پوښتنې/فرضیې: د څېړنې اصلي موخه بيانول. د کيفي څېړنو لپاره د څېړنې پوښتنې څرګندې کول او د کمي څېړنو لپاره د ازموينې وړ فرضيه يا فرضيې وړاندې کول؛
5. د څېړنې ګټه او ونډه: د څېړنې د اکاډيميکي، عملي او يا پالیسي اړخونو احتمالي لاسته راوړنې روښانه کول او د موندنو د ارزښت دليل ورکول.
يادونه: د سريزې اوږدوالی بايد د مقالې د ټول متن شاوخوا ۵ تر ۱۰ سلنه وي. سريزه بايد په روښانه، منسجمه او منطقي بڼه وليکل شي او ټولې ادعاوې د اعتبار وړ او تازه سرچينو په مرسته تأييد شي.

۲. د څېړنې مفهومي چوکاټ
مفهومي چوکاټ بايد په روښانه ډول لاندې موارد ولري:
1. د کليدي مفاهيمو تعريف: د څېړنې د ټولو مهمو مفاهيمو او جوړښتونو دقيق او عملياتي تعريف وړاندې کول؛
2. د مفاهيمو ترمنځ اړيکې تشريح کول: څرګندول چې دغه مفاهيم څنګه يو له بل سره تړاو لري او د څېړنې د ستونزې په چوکاټ کې څنګه يو پر بل اغېز کوي؛
3. د چوکاټ د انتخاب دليل: د دې ځانګړي چوکاټ د انتخاب نظري يا تجربي بنسټ بيانول او د څېړنې له موخو سره د هغې اړخ تړاو روښانه کول. 
يادونه: دا برخه د کيفي څېړنو لپاره لازمي ده او د ګډو (Mixed-Methods) څېړنو لپاره هم سپارښتنه کېږي، خو د خالصو کمي څېړنو لپاره اختياري ده.

3. د څېړنې میتودولوژي
د څېړنې میتودولوژي بايد دومره جزئيات ولري چې د څېړنې بيا تکرار ممکن کړي او لاندې برخې پکې شاملې وي:
1. د څېړنې طرح: د څېړنې ډول په ګوته کول (کيفي، کمي يا ګډه طریقه)، هغه نظري چوکاټ چې څېړنه رهبري کوي او د دې طرحې د انتخاب دليل بيانول؛
2. ټولنه او بېلګه: د هدف ټولنې تشريح، د بېلګې اخيستلو میتود، د بېلګې اندازه او د بېلګې اړوند ځانګړتياوې (د کمي څېړنو لپاره)؛
3. د معلوماتو د راټولولو وسايل: د معلوماتو د راټولولو کارول شوي وسايل (کمي او کيفي) معرفي کول، د اعتبار او باور وړتيا بحث کول او که اړتيا وي د ژباړې يا بومي کولو پروسه بيانول؛
4. د معلوماتو د راټولولو بهیر: د راټولولو ځای او وخت بيانول، د بهیر تشريح او د دې مرحلې اخلاقي اړخونه يادول؛
5. د معلوماتو د تحليل طريقې: د کيفي او/يا کمي معلوماتو د تحليل تخنيکونه روښانه کول، کارول شوي سافټويرونه يادول او د تحليل پړاوونه بيانول؛
۶. اخلاقي ملاحظات: د اخلاقي تصويب په اړه معلومات ورکول (که اړين وي)، د محرمیت ساتنې اقدامات او د ګډونوالو د رضاکارانه ګډون حق ته درناوی (په ځانګړي ډول د ميداني او کمي څېړنو لپاره).

4. موندنې
د موندنو برخه بايد د څېړنې پايلې په روښانه او منظم ډول وړاندې کړي تر څو لوستونکی د څېړنې د ادعاوو شواهد درک کړي:
کمي څېړنې: جدولونه، چارټونه، احصایوي شاخصونه او د فرضيو د ازموينې پايلې وړاندې کول؛
کيفي څېړنې: اصلي موضوعات، مقولې او د ګډونوالو مستقيمې اقتباس شوې جملې وړاندې کول.

يادونې:
1. پايلې بايد روښانه، منسجم او د جدولونو او شکلونو په سمه توګه راجع شوې وي؛
2. د جدول سرليکونه دې د جدول پورته او د شکل سرليکونه دې د شکل لاندې وليکل شي. 

5. بحث
د بحث برخه بايد لاندې موارد ولري:
1. د پايلو تفسير او د څېړنې د پوښتنو يا فرضيو سره د هغوی تړاو بيانول؛
2. د پايلو د پخوانيو څېړنو سره پرتله کول او د ورته‌والي، توپيرونو او اغېزو تشريح کول؛
3. د نه تمه شويو پايلو وضاحت، د نظري او عملي ارزښت بيان او د څېړنې محدوديتونه يادول.
6. پايله او سپارښتنې
6-1. پايله
د مهمو موندنو لنډيز وړاندې کول او د څېړنې د موخو، پوښتنو يا فرضيو په رڼا کې د هغوی ارزښت روښانه کول. 

6-2. سپارښتنې
عملي سپارښتنې: د موندنو د عملي، سياسي او ټولنيزو کارونو لپاره وړانديزونه.

څېړنيزې سپارښتنې: د راتلونکو څېړنو لپاره وړانديزونه چې د دې څېړنې پر بنسټ جوړې شي.

مننه (اختياري)
له هغو کسانو يا ادارو څخه مننه چې په څېړنه کې يې مرسته يا مالي ملاتړ کړی وي.

د ګټو ټکر
هر ډول احتمالي ګټو ټکر بيانول، لکه مالي تمويل، ادارې ملاتړ يا اړوند تړاوونه چې د څېړنې پر پايلو اغېز لرلی شي.

